
Tað var víkt frá øllum tíðarfreistum, tá ið Løgtingið samtykti 
uppskot um gjald á svartkjaft, norðhavssild og makrel

POLITISKT SNILDI
AT LEGGJA GJALD Á 
UPPSJÓVARFISKIN

POLITIKKUR

Árni Gregersen

Stríðið um eitt uppskot 
um tilfeingisgjald og upp­
boðssølu, gjørdi, at trý fing­
fólk løgdu eitt nýtt uppskot 
fyri tingið nú tingfundir 
vóru.

Talan er um eitt uppskot, 
sum fer at gera, at lands­
kassin fær nóg mikið av inn­
tøkum sett í mun til tað, sum 
landsstýrið ætlar.

Tað vóru tey trý sam­
gonguumboðini í vinnu­
nevndini Bjarni Hammer, 
Javnaðarflokkurin, Bjørt 
Samuelsen, Tjóðveldi og 
Ingolf Olsen, Tjóðveldi, sum 
løgdu uppskotið fram.

Uppskotið var samtykt 
og ásetur, at ein króna skal 
gjaldast fyri hvørt kilo av 
makreli, 75 oyru fyri hvørt 
kilo av norðhavssild og 20 
oyru fyri hvørt kilo av svart­
kjafti.

Fyri øll fiskasløgini er 
talan um runda vekt.

Uppskotið var lagt fram 
í seianstu løtu, tí tað vísti 

seg, at eitt annað líknandi 
uppskot frá landsstýris­
manninum við fiskivinnu­
málum, Høgna Hoydal, 
ikki kemur aftur úr vinnu­
nevndini í ár.

Uppboðssølan
Uppskotið frá landsstýris­
manninum líkist uppskot­

inum, sum var samtykt nú, 
men inniheldur eisini áset­
ingar um uppboðssølu.

Andstøðuumboðini í 
vinnunevndini taka ikki 
undir við uppskotinum og 
hava biðið umsitingina í 
Løgtinginum geras eitt upp­
rit, har kannað verður um 
uppboðssølan kann føra til 

endurgjaldskrav móti lands­
kassanum.

Uppskotið kann liggja í 
vinnunevndini ein mánaða, 
men so skal tað koma aftur 
í tingsalin.

Tað er hesum bíðað verð­
ur eftir og sum nýggja lógin 
er gjørd í staðin fyri.

Við øðrum orðum vil tað 
siga, at tá ið uppskotið kemur 
úr vinnunevndini aftur og 
helst verður samtykt, so 
verður nýsamtykta lógin 
sett úr gildi aftur – og nýggja 
lógin fer at taka við.

Í báðum uppskotunum 
stendur, at manningarnar 
skulu lønast eftir føroyskum 

sáttmálum og  at skipini 
skulu gjalda eitt eyka gjald 
uppá tvær krónur fyri hvørt 
kilo, verður veiðan ikki løgd 
upp í Føroyum.

Í uppskotinum, sum ligg­
ur í vinnunevndini, er eisini 
sagt, at 3000 tons av botn­
fiski í Barentshavinum skal 
seljast á uppboðssølu.

Tann parturin er ikki tik­
in við í nýsamtykta uppskot­
inum, har heldur ikki upp­
sjóvarfiskurin fer um nakra 
uppboðssølu.

15 ár 
síðan 
tingið
seinast 
var 
saman
millum 
jólanna
Seinast tingið 
var saman 
millum jólanna 
var í 1998, tá 
tað eisini var 
fíggjarlógin, 
sum skuldi 
viðgerast

Fyrr var tað onki óvan­
ligt í, at Løgtingið var 
saman millum jól og 
nýggjár.

Tað er soleiðis, 
at fíggjarlógin fyri 
komandi ár altíð skal 
samtykkjast áðrenn 
nýggja árið byrjar.

Hetta tí tað stendur 
í lógini, at landskassin 
hvørki kann gjalda 
nakað ella taka ímóti 
pengum, uttan so at 
tað er við heimild í lóg.

Onkuntíð, tá ið val 
hevur verið seint um 
heystið, er fíggjarlógin 
framskrivað og so er 
ein nýggj lóg gjørd í 
januar ella februar.

Í ár var tað soleiðis, 
at samgongan var skip­
að 15. september, so tað 
átti at bera til at gera 
fíggjarlógina lidna.

Meiningin var 
upprunaliga, at hetta 
skuldi gerast undan 
jólum, men ymiskar 
seinkingar – serliga 
eitt uppskot í vinnu­
nevndini – forðaði fyri 
hesum.

Tí avgjørdi løgtings­
formaðurin seint 22. 
desember at endalig 
viðgerð av fíggjarlógini 
var flutt til mánadagin 
28. desember.

Fíggjarlógin var 
eisini samtykt, men 
tá vísti kalendarin 29. 
desember.

Við øðrum orðum 
bleiv fíggjarlógin 
fyri 2016 samtykt 29. 
desember – sama dato 
sum fíggjarlógin fyri 
1999 var samtykt – 29. 
desember í 1998.

Samgongan hevur ikki dugað nóg væl at kunna tingfólkini

Tingfólk ov illa kunnað
Árni Gregersen

Fleiri ferðir hevur verið 
frammi millum tingfólk, síð­
ani hendan samgongan tók 
við, at samgongutingfólkini 
eru ov illa kunnað um tað, 
sum landsstýrið hevur sett 
sær fyri.

Undir viðgerðini av fíggj­
arlógini kom hetta mál fram­
aftur.

Heðin Mortensen, Javn­
aðarflokkurin, er partur av 
formansskapinum í Løgting­
inum, men í sínari røðu um 
fíggjarlógina, fanst hann at, 

at samgongufólk fáa ov lítið 
at vita um fíggjarlógina og 
tær broytingar, sum fíggjar­
nevndin ger.

Hann segði, at í fleiri 
førum fáa tingfólk ikki at 
vita, hvat ætlanin er, tá ið 
peningur verður settur av til 
eitt ella annað endamál.

Hann nevndi Lands­
bankan. 

Einar 10 milljónir eru sett­
ar av til endurstovnan av 
Landsbankanum.

– Tað stendur eisini í við­
merkingunum til samgongu­
skjalið, men eg sakni eina 

lýsing av, hvat tað er fyri 
uppgávur, sum Landsbankin 
nú skal loysa, segði Heðin 
Mortensen

Heðin Mortensen heitti á 
samgonguleiðsluna at kunna 
samgongutingfólkini betur, 
so tey eisini eru ein partur 
av tí politikki, samgongan 
hevur sett sær fyri at føra.

Pauli Trond Petersen, 
Tjóðveldi, svaraði honum 
aftur og segði, at flestu mál 
eru gjøgnumtaglað gjøgnum 
fleiri ár og Heðin Mortensen 
bara skuldi havt fylgt betur 
við í almenna kjakinum.

Heðin Mortensen, 
Javnaðarflokkurin

Pauli Trond Petersen, 
Tjóðveldi

Høgni Hoydal, landsstýrismaður í fiskivinnumálum


